
 
 

Húsreglur fyri felagshøli á Óðinshædd.  

 

Leigarar hjá Bústøðum fáa nú møguleikan at leiga sær eitt felagshølið.  
Fyri at leiga felaghølið kann man senda ein teldupost til Bústaðir á bustadir@bustaðir.fo  

Við í hølinum eru 100 stk stólar og borð tilsvarandi, dustsúgvari, vaskiútgerð og 
pappírshandklæðir og wc-pappír. Tallerkar og bestikk fylgir ikki við.  
Vanligu treytirnar um ikki at vera til ampa fyri onnur og ikki at órudda uttanfyri høli eru 
galdandi. Tey, sum brúka høli, skulu hvør í sínum lagi rudda og vaska upp eftir sær, 
áðrenn farið verður úr hølunum. 
Friður skal vera í hølinum kl.22.00 vanligar dagar, mánadag – hósdag og kl.23.00 
fríggjadag - sunnudag. Har útyvir ber til at leiga hølið soleiðis:  

 

1. Vanligar dagar, frá mánadag til hósdag, tá tað ikki er halgidagur, kann høli leigast 
fyri 500 kr pr dag.   
Leigan fer fram soleiðis, at tú móttekur høli mánamorgun kl. 11.00 og tú avleverar 
hølið aftur týsmorgun kl.09.00.  
Húsavørðurin handar tær lyklarnar uttanfyri hølið kl.11.00 og tekur ímóti 
lyklinum uttanfyri hølið kl.09.00. 
 

2. Fríggjadag, leygardag og sunnudag kostar hølið 1000 kr pr dag, og leigan fer fram 
soleiðis, at tú móttekur høli t.d, fríggjamorgun kl.11.00 og tú avleverar hølið aftur 
leygarmorgun kl.09.00 osfr.  
 

3. Ynskir man at leiga hølið eitt vikuskiftið, kostar hølið 2000 kr og leigan fer fram 
soleiðis, tú móttekur høli leygarmorgun kl.11.00 og tú avleverar hølið 
mánamorgun kl.09.00.  
 
 
• Halgidagar telja sum sunnudagar.  

 
• Parkering er sera avmarkað, og skal nýtlsan av hølinum ikki órógva 

parkeringsviðurskiftini hjá leigarum sum búgva á økinum – Óðinshædd.  
 

• Bústaðir kann avgera, at høli ikki er tøkt ávísar dagar. 
 

• Skrivstovan hjá Bústøðum kann brúka høli ávísar tíðir/dagar. 

4. Um tú hevur bókað hølið, og ynskir at avlýsa bókingina, skal hetta fráboðast, 
seinasta lag 5 dagar áðrenn hølið skuldi leigast. Ein slík fráboðan skal sendast 
inná teldupostin hjá Bústaðir, bustadir@bustadir.fo  
Hetta er neyðugt tí,  Bústaðir skal hava møguleika at vita, at hølið ikki verður 
brúkt, og møguliga leiga tað út til onkran annan í staðin.  
Um Bústaðir ikki hevur móttikið eina avlýsing innan 5 dagar, vera pengarnir trektir 
fyri hølið 
 
 

5. Tað er ikki loyvt at læna inventar so sum stólarnir og borðini út úr hølinum.  
 

6. Um leigarar, sum búgva tætt við hølið, vera órógvaðir uttanfyri tær tíðir, sum eru 
ásettar at friður skal vera, kunnu tey senda skrivliga klagu til 
bustadir@bustadir.fo . Bústaðir setir seg síðan í samband við viðkomandi leigara, 
sum hevur leiga høli í hesum tíðarskeiði og kann tað hava avleiðingar.   
Um  kærur hava verið um, at hølið er illa frágingið, ella at tiltakið hevur verið til 
ampa fyri grannar, verður ein eyka kostnaður lagdur afturat leiguni uppá í minsta 
lagi kr. 500,00. 
 

7. Mælt verður til, at tann, sum leigar hølið, kannar, um tað er gjørt reint og at tað, 
sum skal vera í hølunum, er har, sum tað skal vera, fyri at sleppa undan at 
ábyrgdast fyri, at tað eru manglar, tá farið verður úr aftur hølunum. Tá hølið er tiki 
í nýtslu, hevur leigarin ikki longur møguleika fyri at gera galdandi, at høli ikki var 
gjørt reint, ella at tað vóru aðrir manglar, áðrenn tey tóku hølið í brúk. 

 

8. Hølið og uttanumøkini, sum hava verið brúkt í sambandi við at høli er leigað, og 
har møguligt avfall o.tíl. kann vera komið frá einhvørjum tiltaki í sambandi við tað, 
skulu vera ruddilig og gjørd rein skjótast gjørligt aftaná at tiltakið er liðugt og í 
allar seinasta lagi áðrenn næsta leigumál í fyrsta lagi kann taka við sambært 
yvirlitinum omanfyri. 
 

9. Fyri at tryggja, at Bústaðir kann fáa fatur á leigaranum av hølinum, um okkurt er 
áfatt, skal tann, sum leigar, ella sambúgvandi partur hjá leigaranum, vera til 
staðar og vera til at fáa fatur á í hølunum ella umvegis telefon, meðan tiltakið er 

 Leigarin hevur ábyrgdina fyri tí, sum fer fram í hølunum og uttanfyri høli, meðan 
leigað verður, uttan mun til um tað er leigarin sjálvur, húsfólk hjá leigara ella onnur, ið 
leigari hevur latið inn í hølini, ið hava atburð, ið ikki kann góðtakast. 

 
10. Um leigari ikki er til staðar í hølunum ella ikki tekur tað í álvara, tá sagt verður frá, 

at tað verður larmað ov illa ella at leigari ella onnur, ið leigari hevur latið inn í høli, 
gera ónáðir, kann eyka kostnaður verða lagdur á leiguna. Tílíkar hendingar kunnu 
eisini viðføra, at leigari fær karantenu fyri at leiga hølið aftur og eisini at leigari 
kann fáa áheitan/ávaring frá útleigara fyri brot á húsreglurnar. 
Um tiltakið er til ov stóran ampa fyri tey búgvandi á Óðinshædd, hava starvsfólk 
hjá Bústaðir heimild at steðga tiltakinum og koyra fólk út av matrikkulinum hjá 
Bústaðir. 
 

11. Royking er ikki loyvd í bygninginum. Ansast skal eftir, at roykur ikki kemur inn 
gjøgnum hurðar/vindeygu. Leigari hevur ábyrgdina fyri, at allir sigarettstubbar 
o.tíl. er burtur frá uttanumøkjunum, tá tiltakið er liðugt. 
 

12. Tað kunnu í mesta lagi vera 149 fólk til tiltøk í hølinum á Óðinshædd.  
 

13. Tá hølið verða lati aftur til Bústaðir, skal tað vera reint og ruddiligt so tey eru klár 
til næsta leigara at brúka. 
Um hølið ikki er reint og ruddiligt tá Bústaðir fær høli aftur, skipar Bústaðir fyri, at 
hølini verða vaskaði og ruddaði, og ber leigarin sum leigaði høli kostnaðin fyri tað. 

 

Leggið til merkis, at leigari hevur ábyrgdina av, at hesar húsreglur fyri nýtslu av 
felagshølinum verða hildnar. 
Leigari verður ábyrgdaður fíggjarliga fyri møguligar skaðar, uttan mun til, um tað er 
leigari sjálvur, húsfólk hjá leigara ella onnur, ið leigari hevur latið inn í høli, ið hava elvt til 
skaðan.Eisini ábyrgdast leigarin fíggjarliga fyri manglandi ella vánaliga reingerð og 
manglandi ella vánaliga upprudding (bæði inni og úti).  
Møguligt uppkrav fyri at hava ábyrgdina fyri hesum verður gjørt gjøgnum uppkrevjing av 
húsaleiguni hjá leigara. 

✓ Tráðleyst wifi 
✓ Uppvørpa 

 



 
 

Vakt telefon hjá húsavørðunum (bert í neystøðum): svarar uttanfyri 
upplatingartíðirnar hjá Bústøðum á tel. 401040  

Standard uppsetingar: Stólar og borð skulu stáplast eftir nýtslu av hølinum. 

 

 

 

 

Bústaðir, august 2026 

 

 


